
அத² த்ரயோத³ஶே மாஸே ஸ்நாத்வா க³ங்கா³ஜலே த்³விஜ: ।
ப்ரத்யூஷ ஏவ வீரேஶம் யாவதா³யாதி பூ⁴ஸுர:॥ 21॥
தாவல்லிங்கா³ந்தரே பா³லம் த³த³ர்ஶாऽஷ்டஸமம் ஶுப⁴ம் ।
பிங்க³ஜடம் தீ³ர்க⁴நேத்ரம் ஶ்வேதம் விபூ⁴திபூ⁴ஷிதம் ॥ 22॥
தமாலோக்ய ஸ்துதிம் சக்ரே விஶ்வாநரோऽதிமோத³வாந் ।
ஏகமேவாऽத்³விதீயம் யத் பரம்ப்³ரஹ்ம பராத்பரம் ॥ 23॥
க்ரு’ஷ்ணநாராயணஸம்ஜ்ஞம் ஶிவத³ம் ஶிவ தே நம: ।
கர்த்ரு’ போஷ்ட்ரு’ ச ஸம்ஹர்த்ரு’ தேஜோ விவித⁴தாம் க³தம் ॥ 24॥
யந்மூர்தேரேகபா⁴க³ஸ்த²மைஶ்வர்யம் ஜ்வலநாதி³கம் ।
ஸௌரப்⁴யாதி³ யதோ பூ⁴மௌ தஸ்மை பா³லாய தே நம:॥ 25॥
யத்³ க்³ரு’ஹீத்ரு’ க³ந்த்ரு’ த்³ரஷ்ட்ரு’ தா⁴த்ரு’ நியந்த்ரு’ சாந்தரம் ।
ஸர்வகாமப்ரதா³த்ரு’ தத் தஸ்மை பா³லாய தே நம:॥ 26॥
ஸ்துத்வேதி பாத³யோஸ்தஸ்ய விஶ்வாநர: பபாத ஹ ।
பா³லோ வரம் வ்ரு’ணீஹீதி ப்ரோவாச ஹஸிதாநந:॥ 27॥
விஶ்வாநர: ப்ரத்யுவாச ப⁴வாந் ஸர்வப்ரதோ³ யத: ।
புத்ரம் தே³ஹி த்வாத்³ரு’ஶம் தே ப்ரணதோऽஸ்மி புந: புந:॥ 28॥
பா³ல: ப்ராஹ ததா²ஸ்த்வித்யசிரேண தே மநோரத:² ।
ஶுசிஷ்மத்யாமஹம் புத்ரோ ப⁴விஷ்யாமி ப²லிஷ்யதி ॥ 29॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 459-

அத்⁴யாயாந்தர்க³தம்
விஶ்வாநரக்ரு’தம் ஶிவஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 459/21-29॥

